
Dato:  30.08.2024 
Vår ref:  24/04231-5 
Deres ref:     
 

Høyring av søknad om driftskonsesjon for Oksneset i Øygarden 
kommune. Søkjer: Harkestad Entreprenør AS 

Direktoratet for mineralforvaltning med Bergmeisteren for Svalbard (DMF) har fått inn 
søknad om driftskonsesjon etter minerallova § 43. Ein driftskonsesjon fastset mellom 
anna korleis mineralførekomsten skal takast ut, korleis uttaksområdet skal sikrast 
under og etter avslutta drift, og andre forhold som må takast hand om under drifta. 
Driftsplanen for uttaket er ein del av høyringsdokumenta. 
 
For at søknaden skal bli så godt opplyst som mogleg, og for å ta reie på om det er noko 
til hinder for å innvilga driftskonsesjon, sender vi saka på høyring jfr. forvaltningslova 
§ 17. Heile eller delar av høyringsfråsegna kan bli refererte i vedtaket om 
driftskonsesjon. 
 
Tildeling av driftskonsesjon erstattar ikkje krav om andre løyve, godkjenning, 
arealavklaring eller konsesjon etter anna lovgiving. Vi presiserer at det er kommunen 
som bestemmer arealbruken i samsvar med plan- og bygningslova. Fråsegner knytt til 
dei arealdisponeringane som kommunen har vedteke, legg vi derfor ikkje vekt på i 
vurderinga vår. 
 
Høyringsfrist: 30. september 2024 
 
Høyringsfråsegna sendast til epost post@dirmin.no eller med ordinær post til 
Direktoratet for mineralforvaltning med Bergmeisteren for Svalbard, Ladebekken 50, 
7066 Trondheim. 
 
Heimelshavarar til nærliggjande eigedommar av uttaket får høyringsbrevet, men blir 
skjerma frå mottakarlista, jfr. personopplysningslova og personvernforordninga (GDPR) 
art. 5. 
 
Høyringsdokumenta er også tilgjengeleg på Saker til høring | Direktoratet for 
Mineralforvaltning (dirmin.no). 
 
Samandrag av søknaden 
Direktoratet for mineralforvaltning med Bergmeisteren for Svalbard (DMF) har fått 
søknad om driftskonsesjon etter minerallova § 43 frå Harkestad Entreprenør AS med 

org. nr. 992 348 925 for uttak på gnr/bnr. 240/133, 240/218 og 240/219 i Øygarden 
kommune. Omsøkt areal er på om lag 88 daa og kjem fram av kart som er ein del av 
høyringsvedlegga. Det er anslått eit årleg uttak av byggjeråstoff på om lag 100 000 m3 
og totalt uttak på om lag 700 000 m3. Området er regulert til område for 
næringsbygging i «Detaljregulering for Oksneset næringsområde gnr. 240, bnr. 133 
mfl.» vedteke 11. mai 2023. 
 
Kva vurderer DMF i samband med søknaden? 
Formålet med minerallova er å fremja og sikra samfunnsmessig forsvarleg forvaltning 
og bruk av mineralressursane i samsvar med prinsippet om ei berekraftig utvikling. Alle 
uttak av mineralske ressursar større enn totalt 10 000 m3 er konsesjonspliktige. 
 
Konsesjonssøknaden blir avgjord etter ei skjønsmessig vurdering der DMF, i tillegg til 
lovkravet om bergfagleg forsvarleg drift, også vurderer tiltakets: 

• betydning for verdiskaping og næringsutvikling 
• innverknad på naturgrunnlaget for samisk kultur, næringsliv og 

samfunnsliv 
• innverknad på omgivnadene og nærliggjande område under drift 
• miljømessige konsekvensar 
• kva planar som ligg føre for etterbruk eller tilbakeføring av området 

 
Forventingar til høyringsfråsegnene 
Private interessentar kan komma med innspel til relevante forhold som bør takast 
omsyn til i den aktuelle saka. Offentlege etatar blir bedne om å ut frå eigne 
ansvarsområde å vurdera om det er forhold som tilseier at driftskonsesjon ikkje bør 
innvilgast, eventuelt om det bør stillast vilkår om mildnande tiltak. Dersom det er 
forhold som ikkje er tilstrekkeleg klargjort i søknaden ber vi om opplysningar om dette.  
 
Vi viser i dette sambandet særskilt til gjennomgangen vår av kunnskapsgrunnlaget så 
langt for følgjande omsyn: 
 

Kunnskapsgrunnlag etter naturmangfaldlova, sjå høyringsvedlegget side 14 – 
23 
Naturmangfaldlova § 7 pålegg alle styresmaktinstansar som tek avgjerder som 
har verknader for naturen å vurdera planlagde tiltak opp mot prinsippa i 
naturmangfaldlova §§ 8-12. 
 
DMF har gjennomført søk i økologisk grunnkart, naturbase og artsdatabanken 
21. august 2024. DMF har også gjennomført kunnskapsinnhenting frå 
reguleringsplanen. Vi har fått følgjande treff av betydning for vurderingane 
etter naturmangfaldlova: 
 

• Fuglar: gråmåke (VU), storskarv (NT), svartand (VU) og ærfugl (VU) 
• Framandart: sitkagran (SE) 
• Sensitive artar: brushane, hubro og havørn 
• Naturtypar: kystlynghei, skjelsand, større kamskjellførekomstar og 

større tareskogførekomstar 
 

Vi gjer Statsforvaltaren særleg merksam på at DMF berre har tilgang på 
maskerte kart for sensitive artar. 

Vassførekomstar og drikkevasskjelder, sjå høyringsvedlegget side 24 
Vassforskrifta gir rammene for fastsetjing av miljømål som skal sikra ein mest 
mogleg heilskapleg vern og berekraftig bruk av vassførekomstane (§1).  
 
Det omsøkte konsesjonsområdet ligg i nærleiken til Hjeltefjorden-nordre 
(vassførekomst ID 0261030201-1-C. Miljøtilstanden i vassførekomsten er 
vurdert til å vera moderat, og miljømålet for vassførekomsten er god.   

 
Andre varsemdområder, sjå høringsvedlegget side 25 – 26 

• Deler av uttaksområdet ligg i varsemdområde for snøskred 
• Det går nettanlegg tilhøyrande BKK Nett AS og Statnett SF gjennom 

uttaksområdet 
• Uttaksområdet ligg om lag 500 meter frå fylkesveg 561 

 
 
For nærare informasjon om minerallova med tilhøyrande forskrifter, sjå nettsida vår på 
www.dirmin.no.  
 
 
 
Med helsing 
 
 

Stian Bøkestad Utvik Sara Lindstad Strømme 
konsulent rådgivar 

 
 
Dokumentet er elektronisk signert og har difor ikkje handskrivne signaturar. 
Sakshandsamar: Sara Lindstad Strømme 
 
 
 
Mottakarar: 

Øygarden kommune Ternholmvegen 2 5337 RONG 
Statsforvaltaren i Vestland Njøsavegen 2 6863 LEIKANGER 
Statens vegvesen Postboks 1010 Nordre Ål 2605 LILLEHAMMER 
Mattilsynet Postboks 383 2381 BRUMUNDDAL 
Norges vassdrags- og 
energidirektorat Region vest 

Naustdalsvegen 1B 6800 FØRDE 

BKK Nett AS Postboks 7050 5020 BERGEN 
Vestland fylkeskommune Postboks 7900 5020 BERGEN 
Statnett SF Postboks 4904 Nydalen 0423 OSLO 
Private mottakere i blindkopi 

Kopi til:  
Harkestad Entreprenør AS Harkestadveien 15 5336 TJELDSTØ 

